
Shri Gayatri Ashtottarashatanama Stotram

હરિઃ ૐ ।
તરુણાદિત્યસઙ્કાશા સહસ્રનયનોજ્જ્વલા ।
વિચિત્રમાલ્યાભરણા તુહિનાચલવાસિની॥ ૧॥
વરદાભયહસ્તાબ્જા રેવાતીરનિવાસિની ।
પ્રણિત્યયવિશેષજ્ઞા યન્ત્રાકૃતવિરાજિત॥ ૨॥
ભદ્રપાદપ્રિયા ચૈવ ગોવિન્દપથગામિની ।
દેવર્ષિગણસન્તુષ્ટા   વનમાલાવિભૂષિતા॥ ૩॥
સ્યન્દનોત્તમસંસ્થા ચ ધીરજીમૂતનિઃસ્વના ।
મત્તમાતઙ્ગગમના  હિરણ્યકમલાસના॥ ૪॥
દીનજનોદ્ધારનિરતા યોગિની યોગધારિણી ।
નટનાત્યૈકનિરતા પ્રણવાદ્યક્ષરાત્મિકા॥ ૫॥
ઘોરાચારા ક્રિયાસક્તા દારિદ્ર્યચ્છેદકારિણી ।
યાદવેન્દ્રકુલોદ્ભૂતા તુરીયપદગામિની॥ ૬॥
ગાયત્રી ગોમતી ગઙ્ગા  ગૌતમી ગરુડાસના ।
ગેયગાનપ્રિયા ગૌરી ગોવિન્દપદપૂજિતા॥ ૭॥
ગન્ધર્વનગરાગારા ગૌરવર્ણા ગણેશ્વરી ।
ગુણાશ્રયા ગુણવતી ગહ્વરી ગણપૂજિતા॥ ૮॥
ગુણત્રયસમાયુક્તા ગુણત્રયવિવર્જિતા   ।
ગુહાવાસા ગુણાધારા ગુહ્યા ગન્ધર્વરૂપિણી॥ ૯॥
ગાર્ગપ્રિયા ગુરુપદા ગુહલિઙ્ગાઙ્ગધારિણી   ।
સાવિત્રી સૂર્યતનયા સુષુમ્નાનાડિભેદિની॥ ૧૦॥
સુપ્રકાશા સુખાસીના સુમતિસ્સુરપૂજિતા ।

સુષુપ્ત્યવસ્થા સુદતી સુન્દરી સાગરામ્બરા॥ ૧૧॥
સુધાંશુબિમ્બવદના સુસ્તની સુવિલોચના ।
સીતા સત્ત્વાશ્રયા સન્ધ્યા સુફલા સુવિધાયિની॥ ૧૨॥
સુભ્રૂસ્સુવાસા સુશ્રોણી સંસારાર્ણવતારિણી ।
સામગાનપ્રિયા સાધ્વી સર્વાભરણભૂષિતા॥ ૧૩॥
વૈષ્ણવી વિમલાકારા મહેન્દ્રી મન્ત્રરૂપિણી ।
મહલક્ષ્મીર્મહાસિદ્ધિર્મહામાયા મહેશ્વરી॥ ૧૪॥
મોહિની મદનાકારા મધુસૂદનચોદિતા ।
મીનાક્ષી મધુરાવાસા નગેન્દ્રતના ઉમા॥ ૧૫॥
ત્રિવિક્રમપદાક્રાન્તા ત્રિસર્વા ત્રિવિલોચના ।
સૂર્યમણ્ડલમધ્યસ્થા ચન્દ્રમણ્ડલસંસ્થિતા॥ ૧૬॥
વહ્નિમણ્ડલમધ્યસ્થા વાયુમણ્ડલસંસ્થિતા ।
વ્યોમમણ્ડલમધ્યસ્થા ચક્રિણી ચક્રરૂપિણી॥ ૧૭॥
કાલચક્રવિતાનસ્થા ચન્દ્રમણ્ડલ દર્પણા ।
જ્યોત્સ્નાતપાસુલિપ્તાઙ્ગી  મહામારુતવીજિતા॥ ૧૮॥
સર્વમન્ત્રાશ્રયા ધેનુઃ પાપઘ્ની પરમેશ્વરી ।
નમસ્તેઽસ્તુ મહાલક્ષ્મિ મહાસમ્પત્તિદાયિનિ॥ ૧૯॥
નમસ્તે કરુણામૂર્તિ  નમસ્તે ભક્તવત્સલે ।
ગાયત્ર્યાઃ પ્રજપેદ્યસ્તુ નામ્નામષ્ટોત્તરં શતમ્॥ ૨૦॥

ફલશ્રુતિઃ ।
તસ્ય પુણ્યફલં રોદ્ધું  બ્રહ્મણાપિ ન શક્યતે ।
પ્રાતઃકાલે ચ મધ્યાહ્ને સાયહ્ને વા દ્વિજોત્તમ॥ ૨૧॥
યે પઠન્તીહ લોકેઽસ્મિન્ સર્વાન્કામાનવાપ્નુયાત્ ।
પઠનાદેવ ગાયત્રી નામ્નામષ્ટોત્તરં શતમ્॥ ૨૨॥
બ્રહ્મહત્યાદિ પાપેભ્યો મુચ્યતે નાત્ર સંશયઃ ।
દિને દિને પઠેદ્યસ્તુ ગાયત્રીસ્તવમુત્તમમ્॥ ૨૩॥
સ નરો મોક્ષમાપ્નોતિ પુનરાવૃત્તિવર્જિતં 
પુત્રપ્રદમપુત્રાણાં દરિદ્રાણાં ધનપદમ્॥ ૨૪॥

રોગિણાં રોગશમનં સર્વૈશ્વર્યપ્રદાયકં
બહુનાત્ર કિમુના સ્તોત્રં શીઘ્રં ફલપ્રદમ્॥ ૨૫॥
ઇતિ શ્રીગાયત્ર્યષ્ટોત્તરશતનામસ્તોત્રં સમ્પૂર્ણમ્ ।

